71 Compassio 
Compassio debet esse ad tria: ad auxiliandum, ad corrigendum, ad consolandum. 
De primo, [1] Reg. 11[:6-15], Saul compassione motus collecto exercitu percussit Amenite et liberauit Iabes Galaad. Sic debent fideles proposse iuuare proximos obsessos corporaliter uel spiritualiter. 
¶ Et quidem crudeles moriuntur miserabiliter. Exemplum, secundum Philosophum, Super anima, c. 4, uult in senectute, fame moritur, crescente rostro vltra os eius quod creditur sibi accedere propter antiquam crudelitatem. 
¶ De secundo, Gen. 42[:24], Joseph compaciebatur fratribus, uult tamen eis tribulaciones ut sic eos corrigeret. 
¶ De tercio, Augustinus, Epistula, 61, ad Ytalicum, paciente vno membro compaciuntur cetera membra [1 Cor. 12:26], non per communionem cladis,
 set per compassione caritatis. Propter quod dicit [1] Pet. 3[:8]: In fine omnes unanimes, estote fraternitatis amatores. Nisi homo sit compaciens non est in fide unanimis, Rom. /f.22ra/ 12[:4], ideo, fecit Deus in uno corpore multa membra diuersa et ad diuersa ordinata, ut si quid patitur vnum membrum, compaciantur et omnia membra et ibi adoptate quod nos sumus 

Christi membra. Si, ergo, huius corporis membro dolenti non compaciatur aliud membrum, signum est mortificacionis. 
¶ Dicit Philosophus, quando ouis videt sociam infirmari ponit se in ardore solis ut faciat umbram pro refrigerio oui infirmitate, sic debent fideles spiritualiter inuicem sibi facere sicut fecit Job 30[:25]: Flebam quondam super eo qui afflictus erat, et compaciebatur anima mea pauperi. Vbi dicit Gregorius, Moralia, 30, exteriora largiens rem extra semetipsum prebet, set qui fletum et compassionem proximo tribuit ei aliquid de seipso dedit. 
¶ Cum, igitur, pauperum et miserorum sit regnum celorum, Matt. 5[:3], si quis eis non compatitur, non comregnabit cum eis, Rom. 8[:17]: Si compatimur et conregnabimus et conglorificemur.

